
Na osnovu ¢lanova 129. i 162. Zakona o visokom obrazovanju (,,Sluzbene novine Kantona
Sarajevo”, broj: 33/17), na prijedlog Senata Univerziteta u Sarajevu od 15. 01. 2019. godine,
Upravni odbor Univerziteta u Sarajevu na svojoj 13. redovnoj sjednici odrzanoj 25. 01. 2019.
godine,donosi

PRAVILNIK
O JAVNIM NABAVKAMA ROBA, USLUGA I RADOVA
UNIVERZITETA U SARAJEVU

DIO PRVI - OPCE ODREDBE

Clan 1.
(Predmet)
Pravilnikom o javnim nabavkama roba, usluga i radova Univerziteta u Sarajevu (u daljnjem
tekstu: Pravilnik) blize se ureduju ciljevi, postupak planiranja javnih nabavki, provodenje
postupaka javnih nabavki na Univerzitetu u Sarajevu (u daljnjem tekstu: Univerzitet), a u
skladu sa Zakonom o javnim nabavkama BiH (u daljnjem tekstu: Zakon) i podzakonskim
aktima iz oblasti javnih nabavki: realizacija ugovora o javnim nabavkama, ucesnici,
odgovornosti, kontrola javnih nabavki i nacin pra¢enja izvrSenja ugovora o javnoj nabavci.

Clan 2.
(Ciljevi)

(1) Osnovni cilj ovog pravilnika je uspostava i razvoj jedinstvenog sistema javnih nabavki
roba, usluga i radova na Univerzitetu, a u svrhu stvaranja pretpostavki za efikasno
zadovoljavanje zajednickih funkcija od znacaja za Univerzitet i njegove organizacione
jedinice (pristup akademskim bazama podataka, nabavka informatickih softvera i opreme,
nabavka potro$nog materijala, pravne usluge i drugo).

(2) Opéi ciljevi su:

- da se javne nabavke provode u skladu sa Zakonom i podzakonskim aktima iz oblasti
javnih nabavki i ovim pravilnikom;

- da se osigura jednakost, konkurencija i zaStita ponudaca od bilo kojeg vida
diskriminacije,

- da se osigura blagovremena nabavka roba, usluga i radova uz najnize troSkove i u
skladu sa objektivnim potrebama Univerziteta;

- jasno i precizno uredivanje i uskladivanje obavljanja svih poslova javnih nabavki, a
naroCito planiranja, provodenja postupaka i pracenja izvrSenja ugovora o javnim
nabavkama;

- evidentiranje svih radnji i akata tokom planiranja, provodenja postupka i izvrSenja
ugovora o javnim nabavkama;

- uredivanje ovlastenja i odgovornosti u svim fazama javnih nabavki;

- kontrola planiranja, provodenja postupka i izvrSenja javnih nabavki;

- definiranje uvjeta i nacina profesionalizacije i usavrSavanja zaposlenih koji obavljaju
poslove javnih nabavki s ciljem pravilnog, efikasnog i ekonomi¢nog obavljanja
poslova iz oblasti javnih nabavki;

- definiranje op¢ih mjera za sprecavanje korupcije u javnim nabavkama.



DIO DRUGI - PLANIRANJE JAVNIH NABAVKI

Clan 3.
(Koordinacija u izradi plana nabavki)

(1) Sluzba za plan, analizu i investicije Univerziteta (u daljnjem tekstu: nosilac planiranja),
koja je zaduzena za koordinaciju postupka planiranja, zapocCinje najkasnije do 15. 09.
kalendarske godine aktivnosti prikupljanja iskazanih potreba/prijedloga organizacionih
jedinica i pravi nacrt plana javnih nabavki koji dostavlja rektoru Univerziteta.

(2) Nosilac planiranja, u saradnji sa zaposlenim na organizacionim jedinicama zaduzenim za
provodenje i pracenje postupaka javnih nabavki, vr$i izradu plana nabavki, pri ¢emu je
nosilac planiranja zaduzen za koordinaciju i izradu kona¢nog teksta plana nabavki.

(3) Organizacione jedinice aktivno ucestvuju u izradi plana nabavki dostavljajuci prijedloge
1, po potrebi, ucestvuju na radnim sastancima po zahtjevu nosioca planiranja.

Clan 4.
(Iskazivanje potreba)
(1) Organizacione jedinice utvrduju i iskazuju potrebe za predmetima nabavke na
propisanom obrascu plana nabavki u elektronskoj i tvrdoj kopiji.
(2) Organizacione jedinice iskazane potrebe dostavljaju nosiocu planiranja.
(3) Potrebe se iskazuju na osnovu sljedecih kriterija:
a) predmet nabavke mora biti u funkciji obavljanja djelatnosti i u skladu sa planiranim
ciljevima, definiranim u relevantnim dokumentima;
b) tehnicke specifikacije i kolicine moraju odgovarati stvarnim potrebama,
¢) procijenjena vrijednost mora biti odgovaraju¢a s obzirom na cilj nabavke, a imajuc¢i u
vidu tehnicke specifikacije, neophodne koli¢ine i stanje na trzistu (cijena i ostali uvjeti
nabavke), za Sta je potrebno istrazivanje trziSta od organizacione jedinice u svrhu
odredivanja procijenjene vrijednosti,
d) da li nabavka ima za posljedicu stvaranje dodatnih troskova, kolika je visina i kakva je
priroda tih troskova, te da li je kao takva isplativa,
e) da li postoje druga rjeSenja za zadovoljavanje potrebe i koje su prednosti i nedostaci
tih rjesenja,
f) stanje na zalihama, pracenje i analiza u vezi s potrosnjom,
g) troskovi Zivotnog ciklusa predmeta nabavke (troSak nabavke, troskovi upotrebe i
odrzavanja, kao i troskovi odlaganja nakon upotrebe),
h) rizici i troSkovi u slucaju neprovodenja postupka nabavke, kao i troskovi alternativnih
rjesenja.

Clan 5.
(Provjera iskazanih potreba)

(1) Nosilac planiranja, u saradnji sa Sluzbom za ra¢unovodstvo i finansije, vrsi formalnu i
racunsku kontrolu predlozenih predmeta nabavke, koli¢ina procijenjene vrijednosti,
prioriteta kao i ostalih podataka i obavjeStava organizacione jedinice o eventualnim
potrebama ispravke. Organizacione jedinice vrSe neophodne ispravke i dostavljaju
ispravljen dokument s iskazanim potrebama najkasnije u roku od 10 dana od datuma
obavjestenja o potrebnim ispravkama.

(2) Nosilac planiranja objedinjava sve iskazane potrebe, te vrsi sljedece provjere:

a) provjerava uskladenost iskazanih potreba sa stvarnim potrebama, te da li su potrebe
iskazane uz primjenu propisanih kriterija, da li su potrebe u skladu sa usvojenim
operativnim ciljevima i odobrenim projektima i ocjenjuje opravdanost prijavljenih
potreba;



b) provjerava usaglasenost sa finansijskim planom;
¢) vrsi objedinjavanje svih iskazanih potreba, uvazavajuéi i ispravke, te uz saglasnost
rektora Univerziteta finalizira iskazane potrebe, uz obavezno utvrdivanje postupaka
javnih nabavki koji ¢e se provoditi integrirano, za Univerzitet u cjelini.
(3) Javne nabavke za zdravstvenu/veterinarsku djelatnost provode organizacione jedinice u
sastavu Grupacije medicinskih nauka koje obavljaju i zdravstvenu/veterinarsku djelatnost,
a odluku o pokretanju postupka tih nabavki donosi rukovodilac te organizacione jedinice.

Clan 6.
(Procjena vrijednosti nabavke)

(1) Racunanje ukupne procijenjene vrijednosti ugovora o javnoj nabavci vrsi se bez poreza na
dodatnu vrijednost (PDV).

(2) Procijenjena vrijednost nabavke odreduje se u skladu sa tehnickim specifikacijama
utvrdenog predmeta nabavke i utvrdenim koli¢inama, a kao rezultat prethodnog iskustva
u nabavci konkretnog predmeta nabavke i provedenog istrazivanja trzista.

(3) Period na koji se ugovor zakljuCuje odreduje se prema realnim potrebama, a u skladu sa
zakonom i podzakonskim propisima.

Clan 7.
(Plan nabavki)

(1) Plan javne nabavke roba, usluga i radova na Univerzitetu (u daljnjem tekstu: plan
nabavki) finalizira se na osnovu objedinjenih i usaglaSenih iskazanih potreba, najkasnije
do 20. decembra za sljede¢u godinu, a usvaja se najkasnije 60 dana od datuma usvajanja
finansijskog plana.

(2) Univerzitet i njegove organizacione jedinice mogu zapoceti postupak javne nabavke
ukoliko je nabavka predvidena planom nabavki ili kada se donese posebna odluka o
pokretanju postupka javne nabavke.

Clan 8.
(Donosenje plana nabavki)
Plan nabavki usvaja Upravni odbor Univerziteta na prijedlog Senata Univerziteta.

Clan 9.
(Sadrzaj plana nabavki)
(1) Plan nabavki sadrzi obavezne elemente odredene Zakonom i mora biti usaglasen sa
finansijskim planom Univerziteta.
(2) Plan nabavki obavezno sadrzi sljedece podatke:
- predmet nabavke,
- konto,
- CPV kdd (jedinstveni rjecnik javne nabavke),
- vrstu postupka nabavke,
- period zaklju¢ivanja ugovora,
- procijenjenu vrijednost nabavke bez PDV-a,
- rok za pocetak nabavke,
- izvor finansiranja,
- odredbe o eventualnim korekcijama, dopunama plana i osnovama.



Clan 10.
(Objavljivanje plana nabavki)

(1) U skladu sa odredbama Zakona, Univerzitet je duzan u roku od 60 dana od datuma
usvajanja finansijskog plana objaviti plan nabavki za kalendarsku godinu na koju se
finansijski plan odnosi.

(2) Ako pojedini podaci iz plana nabavki predstavljaju sluzbenu tajnu u smislu zakona kojim
se ureduje zastita sluzbene tajne ili predstavljaju tajne podatke, ti podaci iz plana nabavki
nece se objaviti.

Clan 11.
(Izmjene i dopune plana nabavki)

(1) Nosilac planiranja moZe predlagati izmjene i dopune plana nabavki u slucaju promjene
godisnjeg plana dinamike rashoda iskazanih na mjese¢nom nivou u skladu sa Zakonom i
drugim op¢im aktima.

(2) Izmijenjen i dopunjen plan nabavki usvaja se na nain i po postupku utvrdenom za
donosenje plana nabavki, a objavljuje se na internetskoj stranici Univerziteta i
organizacionih jedinica.

DIO TRECI - PROVOBDENJE POSTUPKA JAVNE NABAVKE

Clan 12.
(Zahtjev za pokretanje postupka nabavke)

(1) Ukoliko je javna nabavka predvidena planom nabavki, zahtjev za pokretanje postupka
javne nabavke podnosi organizaciona jedinica koja je korisnik nabavke (u daljnjem
tekstu: podnosilac zahtjeva).

(2) Zahtjev iz stava (1) ovog ¢lana podnosi se Sluzbi za javne nabavke (u daljnjem tekstu:
Sluzba) u roku za pokretanje postupka koji je odreden planom nabavki.

(3) Zahtjev organizacione jedinice obavezno sadrzi tehni¢ke specifikacije roba/usluga/radova
koji se nabavljaju i minimalne ekonomsko-tehnic¢ke uvjete za ucesnike u javnoj nabavci,
te prijedlog kriterija dodjele ugovora: ,najniza cijena” ili ,,ekonomski najpovoljnija
ponuda”.

(4) U slucaju predvidene dodjele ugovora po osnovu kriterija ,.,ekonomski najpovoljnija
ponuda”, zahtjev mora sadrzavati jasno definirane potkriterije za ocjenu ponuda u skladu
sa prirodom i svrhom konkretnog predmeta nabavke.

(5) Zahtjev se podnosi na obrascu koji je sastavni dio ovog pravilnika.

(6) Ukoliko je za pripremu tehniCkih specifikacija te postavljanje tehnicko-ekonomskih
uvjeta za uCesnike u javnoj nabavci potrebno posebno tehnicko ili stru¢no znanje, na
prijedlog nosioca planiranja moze se angazirati stru¢no lice koje nije zaposleno na
Univerzitetu.

Clan 13.
(Imenovanje komisije za javne nabavke)

(1) Za provodenje postupaka javnih nabavki, za koje je ¢lanom 13. stav (1) Zakona utvrdena
obaveza, rektor Univerziteta ili od njega ovlasteni rukovodilac organizacione jedinice
svojom odlukom imenuje komisiju za javne nabavke (u daljnjem tekstu: komisija).

(2) Imenovanje i nacin rada komisije vrsit ¢e se u skladu sa odredbama Pravilnika o
uspostavljanju i radu komisije za nabavke (,,Sluzbeni glasnik BiH”, broj: 103/14).

(3) Poslovi komisije utvrdeni su ¢lanom 5. Pravilnika iz stava (2) ovog ¢lana.



Clan 14.
(Sastav komisije)
(1) Komisija se imenuje iz reda zaposlenih na Univerzitetu i sastoji se od najmanje tri ¢lana.
(2) U slucaju ugovora ¢ija procijenjena vrijednost predstavlja vrijednosni razred iz ¢lana 14.
stavovi (2) i (3) Zakona, komisija se sastoji od najmanje pet ¢lanova.
(3) Odlukom o imenovanju komisije imenuju se i zamjenski ¢lanovi komisije, kao i sekretar
komisije bez prava glasa.

Clan 15.
(Postupak po zahtjevu za pokretanje postupka)

(1) Po prijemu zahtjeva za pokretanje postupka nabavke Sluzba provjerava da li isti sadrzi
sve utvrdene elemente, a narocito da li je javna nabavka predvidena planom nabavki za
tekuc¢u godinu.

(2) Ukoliko podneseni zahtjev sadrzi nedostatke, odnosno ne sadrZi sve potrebne elemente,
isti se bez odlaganja vra¢a podnosiocu zahtjeva na ispravku i dopunu koja mora biti
ucinjena u najkra¢em mogucem roku.

(3) Ukoliko je zahtjev uredan, odnosno sadrzi sve neophodne elemente, isti se prosljeduje,
ovisno o procijenjenoj vrijednosti, rektoru Univerziteta ili od njega ovlastenoj
osobi/Upravnom odboru Univerziteta na saglasnost.

Clan 16.
(Odluka o pokretanju postupka javne nabavke)

(1) Na osnovu odobrenog zahtjeva Univerzitet pokrece postupak javne nabavke donosenjem
odluke o pokretanju postupka javne nabavke, koja obavezno sadrzi sve Zakonom
utvrdene elemente.

(2) Odluku o pokretanju postupka javne nabavke donosi rektor Univerziteta ili od njega
ovlasteni rukovodilac organizacione jedinice.

(3) Obavezan prilog odluke o pokretanju postupka javne nabavke €ini tehnicka specifikacija.

(4) Ukoliko je potrebno, odluka moze sadrzavati i druge elemente koji su potrebni za
provodenje Zakonom utvrdenog postupka javne nabavke.

Clan 17.
(Postupak javne nabavke)

(1) Ukoliko je predvideno odabranim postupkom javne nabavke, obavjeStenje o nabavci
priprema se i objavljuje na portal ,,E-nabavke” u roku od pet dana od datuma donoSenja
odluke o pokretanju postupka, zajedno sa objavom tenderske dokumentacije.

(2) Korespondenciju sa ponuda¢ima obavlja stru¢ni saradnik Sluzbe zaduzen za provodenje
postupka javne nabavke, a uz konsultaciju sa predsjednikom komisije.

(3) Pojasnjenje tenderske dokumentacije i njegovu pripremu vrsi organizaciona jedinica koja
je dostavila zahtjev za pokretanje postupka javne nabavke, tehnicku specifikaciju i
tehni¢ko-ekonomske uvjete za ucesnike u javnoj nabavci u roku od jednog dana, te isto
dostavlja struénom saradniku Sluzbe.

(4) Provjeru i uskladenost tehnickih specifikacija komisiji potvrduje organizaciona jedinica
ili stru¢no lice koje je pripremalo iste.

(5) Komisija je duzna rektoru Univerziteta/rukovodiocu organizacione jedinice dostaviti
zapisnik o ocjeni ponuda, sa preporukom i prijedlogom odluke o izboru najpovoljnijeg
ponudaca ili poniStenju postupka nabavke, u pisanom obliku, u roku od 15 dana
racunajuci od datuma otvaranja ponuda sa svim potrebnim prilozima.

(6) Rok iz stava (5) ovog Clana moze se produziti u slucaju slozenijeg postupka ocjene
ponuda ili drugih opravdanih razloga, kao $to je zahtjev za pojasnjenje ponude, zahtjev za



racunsku ispravnost ponude, provjeru dostavljene dokumentacije putem nadleznih
institucija i koriStenje pravnih lijekova od ponudaca. Rok za dostavu preporuka i
prijedloga odluke u tom slucaju produzava se za period trajanja obustave postupka, uz
obrazlozenje komisije.

(7) U slucaju neprihvatanja preporuke komisije, rektor Univerziteta/rukovodilac
organizacione jedinice je obavezan pisano obrazloziti razloge neprihvatanja iste, odnosno
u ¢emu se sastoji nezakonitost, te traziti da se ista otkloni.

(8) Konac¢nu odluku o dodjeli ugovora donosi rektor Univerziteta/rukovodilac organizacione
jedinice, koji snosi odgovornost za javnu nabavku.

(9) Komisija je duzna dostaviti odluku o rezultatima okoncanog postupka javne nabavke
svim ucesnicima u javnoj nabavci odmah po njenom donosenju.

(10) Odluka iz stava (10) ovog clana objavljuje se na internetskoj stranici Univerziteta,
istovremeno sa upucivanjem odluke ponudacima koji su ucestvovali u postupku javne
nabavke.

Clan 18.
(Zalbeni postupak)

(1) Sluzba postupa po zalbi odmah po prijemu, u skladu sa Zakonom.

(2) Sluzba je duzna u roku od pet dana od datuma zaprimanja zalbe utvrditi blagovremenost,
dopustenost i da li je zalba izjavljena od ovlastenog lica.

(3) Ukoliko utvrdi da je zalba neblagovremena, nedopustena ili izjavljena od neovlastenog
lica, odbacit ¢e je zakljuckom protiv kojeg se moze izjaviti zalba Uredu za razmatranje
zalbi (u daljnjem tekstu: URZ) i to u roku od 10 dana od datuma prijema zakljucka.

(4) Ako je zalba blagovremena, dopusStena i izjavljena od ovlastenog lica, Sluzba ce
razmatrati zalbu 1 pripremiti rjeSenje kojim ¢e ispraviti radnju, preduzeti Cinjenje ili
postojecu odluku staviti van snage i zamijeniti je drugom odlukom ili ponistiti postupak
javne nabavke, te o tome obavijestiti ucesnike u postupku javne nabavke na nacin
odreden Zakonom, u roku od pet dana od datuma prijema zalbe.

(5) Protiv rjesenja Univerziteta moZe se izjaviti zalba URZ-u putem Univerziteta, u roku od
pet dana od datuma prijema rjeSenja.

(6) Ukoliko Sluzba, postupajuc¢i po zalbi, utvrdi da je zalba blagovremena, dopustena i
izjavljena od ovlastenog lica, ali je neosnovana, duzna je u roku od pet dana od datuma
zaprimanja Zalbu proslijediti URZ-u, sa svojim izja$njenjem na albene navode kao i
kompletnom dokumentacijom u vezi sa postupkom u kojem je izjavljena zalba.

Clan 19.
(Zakljucivanje ugovora o javnoj nabavci)

(1) Po isteku roka za podnosenje zalbe nakon donosenja odluke o dodjeli ugovora, odnosno
odluke o zakljuCenju okvirnog sporazuma, Sluzba sacinjava prijedlog ugovora, a isti mora
odgovarati modelu ugovora iz tenderske dokumentacije.

(2) Ugovor potpisuje rektor Univerziteta, odnosno rukovodilac organizacione jedinice.

(3) Nakon potpisivanja ugovora isti se dostavlja na potpisivanje drugoj ugovornoj strani koja
za sebe zadrzava dva primjerka ugovora.

(4) Potpisani primjerci dostavljaju se Sluzbi za ra¢unovodstvo i finansije i Sluzbi radi
ulaganja u spis predmeta.

Clan 20.
(Ovlastenja i odgovornosti u postupku javne nabavke)
(1) Sluzba pruza stru¢nu pomo¢ komisiji u vezi sa provodenjem postupka i obavlja druge
aktivnosti u vezi sa provodenjem postupka javne nabavke.



(2) Za zakonitost provodenja postupka javne nabavke, sacinjavanje prijedloga i donoSenje
odluka, rjeSenja i drugih akata u postupku javne nabavke odgovorni su: rektor
Univerziteta, prorektor za finansije Univerziteta, rukovodilac organizacione jedinice,
rukovodilac Sluzbe i komisija.

(3) Akte u postupku javne nabavke, tendersku dokumentaciju te zapisnik o otvaranju ponuda
sa¢injava Sluzba. Saglasnost na tendersku dokumentaciju daje komisija. Sluzba, zajedno
sa komisijom, sadinjava zapisnik o ocjeni ponuda sa preporukom i prijedlogom dodjele
ugovora.

(4) Komisija moze izvrSiti izmjene tehnickih specifikacija, uz prethodno pribavljenu
saglasnost podnosioca zahtjeva.

Clan 21.
(Cuvanje ponuda i druge dokumentacije)
Ponude i sva dokumentacija iz postupka javne nabavke cuvaju se u Sluzbi do izvrSenja
ugovora, nakon cega se dostavljaju (nadleznoj organizacionoj jedinici) na arhiviranje.

Clan 22.
(Kontrola i pracenje javnih nabavki)
(1) Kontrolu provodenja javnih nabavki vrsi Jedinica za internu reviziju Univerziteta.
(2) Pracenje i kontrolu izvrSenja ugovora o javnoj nabavci vrSe Sluzba za javne nabavke i
Sluzba za plan i analizu.

Clan 23.

(Provjera kvantiteta i kvaliteta isporucenih roba, pruzenih usluga ili izvedenih radova)

(1) Provjeru kvantiteta i kvaliteta isporucenih roba, pruzenih usluga ili izvedenih radova vrsi
radnik zaduzen na organizacionoj jedinica koja je podnosilac zahtjeva.

(2) Radnik zaduzen da vrs$i kvantitativni ili kvalitativni prijem roba, usluga ili radova
provjerava:

- da li koli¢ina isporuCenih roba, pruzenih usluga ili izvedenih radova odgovara
ugovorenom;

- dali vrsta i kvalitet isporucenih roba, pruZzenih usluga ili izvedenih radova odgovaraju
ugovorenim, odnosno da li su u svemu u skladu sa zahtijevanim tehnickim
specifikacijama i ponudom.

(3) O izvrsenoj provjeri kvantiteta i kvaliteta isporucenih roba, pruzenih usluga ili izvedenih
radova saCinjava se zapisnik o kvantitativnom prijemu roba, usluga ili radova, ¢ime se
potvrduje prijem odredene koliCine i trazene vrste roba, usluga ili radova, kao i prijem
neophodne dokumentacije (ugovor, otpremnica, racun i sl.), odnosno da isporucena roba,
usluge ili radovi u svemu odgovaraju ugovorenim.

(4) Zapisnik potpisuju radnik iz stava (1) ovog ¢lana i ovlasteni predstavnik druge ugovorne
strane i sacinjava se u dva istovjetna primjerka, od ¢ega po jedan primjerak zadrzava
svaka ugovorna strana.

(5) Zapisnik iz stava (3) ovog clana sastavni je dio racuna/fakture ispostavljenog/e za
izvrSenu isporuku robe/pruzenu uslugu/izvedene radove.

Clan 24.
(Neprioritetne usluge)
(1) Za dodjelu ugovora koji za predmet nabavke ima usluge utvrdene Aneksom II: Dio B
Zakona, primjenjuje se Pravilnik o postupku dodjele ugovora o uslugama iz Aneksa II:
Dio B Zakona.

(2) U slucaju da se za provedbu svih postupaka javne nabavke imenuje komisija na
godiSnjem nivou, ista komisija ¢e provoditi postupke nabavke definirane Aneksom II: Dio
B Zakona.

Clan 25.
(Direktni sporazum)
Za nabavku roba, usluga ili radova, ¢ija je procijenjena vrijednost jednaka ili manja od iznosa
od 6.000,00 KM, provodi se postupak direktnog sporazuma u skladu sa Zakonom,
podzakonskim propisima i odredbama Pravilnika o postupku direktnog sporazuma
Univerziteta.

DIO CETVRTI - PRIJELAZNE I ZAVRSNE ODREDBE

Clan 26.
(Zapoceti postupci javnih nabavki)

(1) Svi postupci javnih nabavki koji su zapodeli prije stupanja na snagu ovog pravilnika,
odnosno prije pocetka njegove primjene, zavrsit ¢e se na nacin i po postupku utvrdenom
usvojenim planom nabavki.

(2) Svi ugovori zakljuCeni prije stupanja na snagu ovog pravilnika, odnosno prije podetka
njegove primjene, realizirat ¢e se u skladu sa utvrdenim ugovorenim periodom realizacije.

Clan 27.
(Izmjene i dopune Pravilnika)
Izmjene 1 dopune Pravilnika vrSe se na na¢in i po postupku utvrdenom za donoSenje ovog
pravilnika.

Clan 28.
(Stupanje na snagu i primjena Pravilnika)
Ovaj pravilnik stupa na snagu istekom perioda od osam dana od datuma objave na
internetskoj stranici Univerziteta i njegovih organizacionih jedinica, a njegova primjena
zapo€inje nakon brisanja pravnog subjektiviteta organizacionih jedinica Univerziteta u
Sarajevu kod nadleZnog sudskog registra, te s tim u vezi, gubitka statusa ugovornog organa u
skladu sa Zakonom o javnim nabavkama BiH.

PREDSJEDNIK e
UPRAVNOG ODBQM

(/<
Dr. sc. Murat Rat;f/a/génovi{f

Broj: 02-17-1/19 04l
Datum: 25. 01. 2019. godine

